
ကျန်းမာရေးနှင့်အားကစားဝန်ကြီးဌာနနှင့် အမေရိကန်နိုင်ငံတကာဖွံ့ဖြိုးရေးအေဂျင်စီတို့ပူးပေါင်း၍ 
တီဘီရောဂါကူးစက်ပြန့်ပွားမှုတိုက်ဖျက်ရေး တိုးတက်မှုများဆောင်ရွက်နိုင်ခြင်း 

 
နေပြည်တော်။ ။ မြန်မာနိုင်ငံအတွင်း တီဘီရောဂါကူးစက်ပြန့်ပွားမှုတိုက်ဖျက်ရေးဆိုင်ရာ ဆောင်ရွက်ချက်များ မှတ်ကျောက်တင်မှုနှင့် 
၂၀၁၈ ခုနှစ် ကုလသမဂ္ဂအထွေထွေညီလာခံ၌ မြန်မာနိုင်ငံက ကတိကဝတ်ပြုခဲ့မှုကို ဖြည့်ဆည်းဆောင်ရွက်ချက်များနှင့် စပ်လျဉ်း၍ 
ကျန်းမာရေးနှင့် အားကစားဝန်ကြီးဌာန ပြည်ထောင်စုဝန်ကြီး ဒေါက်တာမြင့်ထွေးကိုယ်စား မြန်မာနိုင်ငံ ရောဂါကာကွယ် ထိန်းချုပ်ရေး 
ဗဟိဌုာန ဒုတိယညွှန်ကြားရေးမှူးချုပ် ဒေါက်တာ သန္တာလွင်၊ အမေရိကန် နိုင်ငံတကာဖွံ့ဖြိုးရေးအေဂျင်စီ (ယူအက်စ်အေ့ဒ်) ဌာနေ 
ညွှန်ကြားရေးမှူး ထရီဆာမက်ဂီတို့က ပြောကြားခဲ့ပါသည်။ ယင်းတို့၏မှတ်ချက်စကားများကို ငါးနှစ်တာ ကာလအတွင်း ယူအက်စ်အေ့ဒ် 
တီဘီရောဂါ စိန်ခေါ်လှုပ်ရှားမှုဆိုင်ရာ နှစ်နိုင်ငံပူးပေါင်းဆောင်ရွက်ခြင်းမှ အောင်မြင်မှုများအကြောင်း မီးမောင်းထိုးပြသည့် နေ့ဝက်တာ 
အခမ်းအနားဖွင့်ပွတွဲင် ပြောကြားခဲ့ကြခြင်းဖြစ်ပါသည်။  
 
ယူအက်စ်အေ့ဒ်၏ ဒေါ်လာ ၁၅ သန်း ထည့်ဝင်ဖော်ဆောင်သည့် တီဘီရောဂါစိန်ခေါ်လှုပ်ရှားမှု အစီအစဉ်ကတစ်ဆင့် မြန်မာနိုင်ငံ 
အနေဖြင့် အောက်ပါအောင်မြင်မှုများရရှိခဲ့ပါသည် --  
 

 ၂၀၁၇ မှ ၂၀၁၉ အတွင်း စစ်ကိုင်းတိုင်းဒေသကြီး၊ ပဲခူးတိုင်းဒေသကြီး၊ ချင်းပြည်နယ်နှင့် ကယားပြည်နယ်အတွင်းရှိ မြို့နယ်၃၇ 
ခုတွင် နောပ်ထပ် တီဘီရောဂါကေ့စ် ၄၄၇၂ ခုရှာဖွေဖော်ထုတ်နိုင်ခဲ့သည်။ 

 ကုသချိန်တစ်ဝက်ခန့် လျှော့ချနိုင်သော နောက်ဆုံးပေါ်ဆေးဝါးအသစ်အသုံးပြု၍ တိုက်ရိုက်ကြည့်ရှု အချိန်တိုနှင့်ကုသည့် 
ကုသနည်းဖြင့် ဆေးယဉ်ပါးတီဘီရောဂါများကို ကုသပေးခဲ့ရာ ဝေဒနာရှင် ၅၁၆ ဦးကိုကုသပေးနိုင်ခဲ့သည်။ 

 ရင်ဘတ်ဓာတ်မှန်စစ်ဆေးချက်မှန်ကန်မှုအရည်အသွေး ထိန်းသိမ်းကြပ်မတ်ထိန်းသိမ်းခြင်းနှင့် ဆေးယဉ်ပါးတီဘီရောဂါ 
အတွက် ဆေးဝါးကုသမှုခံယူနေစဉ် စောင့်ကြည့်ခြင်းနှင့် အကြားအာရုံစမ်းသပ်ခြင်းအပါအဝင် ဝေဒနာရှင် ဘေးကင်းလုံခြုံ 
စိတ်ချရေးအတွက် နိုင်ငံတော်အဆင့်စနစ်များကို ကျင့်သုံးနိုင်ခဲ့ပြီး ရောဂါရှာဖွေဖော်ထုတ် ကုသခြင်းတို့တွင် 
တိုးတက်မှုများရရှိခဲ့သည်။ 

 ဆေးယဉ်ပါးတီဘီရောဂါ စောင့်ကြည့်ရေးအတွက် အမျိုးသားတီဘီရောဂါတိုက်ဖျက်ရေးအစီအစဉ် ရည်ညွှန်းဓာတ်ခွခဲန်း 
နှစ်ခုတွင် ဓာတ်ခွခဲန်း အရည်အသွေး စီမံခန့်ခွမှဲု စံချိန်စံညွှန်းအတုိုင်း လိုက်နာဆောင်ရွက်မှု ၅၀ ရာခိုင်နှုန်းကျော် 
တိုးတက်လာခဲ့သည်။ 

 ရုပ်မြင်သံကြား၊ ရေဒီယို နှင့် စာစောင်များတွင်ပါရှိသည့် ၂၀၁၈ ခုနှစ် ကမ်းပိန်းသတင်းစကားများကို ခန့်မှန်းခြေလူပေါင်း ၁၈ 
သန်း မြင်တွေ့ကြည့်ရှုခဲ့ရပြီး ဆေးယဉ်ပါးတီဘီရောဂါအကြောင်း လူများပိုမိုသိရှိခဲ့ကြသည်။ 

 
“တီဘီရောဂါတိုက်ဖျက်ရေးအတွက် မြန်မာနိုင်ငံရဲ့ဦးဆောင်လှုပ်ရှားမှုဟာ နိုင်ငံတစ်ဝန်းက တိုင်းရင်းသားပြည်သူအားလုံးအတွက်တင် 
အကျိုးရှိစေတာ မဟုတ်ပါဘူး ကျွန်မတို့ဟာ ကမ္ဘာတစ်ဝန်းတီဘီရောဂါတိုက်ဖျက်ရေးအတွက် ပူးပေါင်းဆောင်ရွက်ကြတာဖြစ်လို့ 
ကမ္ဘာတစ်ဝန်းက လူမှုအသိုက်အဝန်းအတွက်ပါ အကျိုးရှိစေပါတယ်။ မြန်မာနိုင်ငံဟာ ကျန်းမာရေးကဏ္ဍအတွက် ပိုမိုရင်းနှီးမြှုပ်နှံမှုကို 
ပြသနေပြီး ကမ္ဘာတစ်ဝန်းက ကျန်းမာရေးအသိုက်အဝန်းနဲ့ နက်နက်ရှိုင်းရှိုင်းလက်တွေဲဆာင်ရွက်နေသလို ကျွန်မတို့အားလုံးအတွက် 
အကျိုးရှိစေပါတယ်” ဟု မစ္စမက်ဂီကပြောပါသည်။  



 
မြန်မာနိုင်ငံအတွင်းပြည်သူများ ကျန်းမာကြံ့ခိုင်ရေးကိုမြှင့်တင်ခြင်းအားဖြင့် ထိခိုက်ပျက်စီးလွယ်သော နိုင်ငံဖြတ်ကျော်ကျန်းမာရေးဆိုင်ရာ 
ခြိမ်းခြောက်မှုရင်းမြစ်များကို လျော့ပါးသက်သာစေရန် အမေရိကန်သံရုံးက သန္နိဋ္ဌာန်ချထားသည့်အကြောင်း မစ္စမက်ဂီက အတည်ပြု 
ပြောကြားခဲ့ပါသည်။ နိုင်ငံတစ်ဝန်း ရောက်ရှိရန်ခက်ခဲသည့် ပဋိပက္ခဘေးသင့်ရာမြို့နယ်များတွင် တီဘီရောဂါရှာဖွေဖော်ထုတ်ရန်နှင့် 
နိုင်ငံတစ်ဝန်း ကူးစက်မှုဖြစ်ပွားနေသော တီဘီရောဂါကေ့စ်၏ တစ်ဝက်ခန့်တွေ့ရှိရသည့် ရန်ကုန်တိုင်းဒေသကြီးအတွင်း ဆေးယဉ်ပါး 
တီဘီရောဂါ ထိန်းချုပ်ရေးလုပ်ငန်း တိုးချဲ့နိုင်ရေး ဆောင်ရွက်နေသည့် အလှူရှင်များစွာပါဝင်သော လူတိုင်းလက်လမ်းမီနိုင်သည့် 
ကျန်းမာရေး ရန်ပုံငွေအဖွဲ့တွင် ယူအက်စ်အေ့ဒ်၏ ပူးပေါင်းပါဝင်ခြင်းကတစ်ဆင့် ယူအက်စ်အေ့ဒ်အနေဖြင့် ကျန်းမာရေးနှင့် 
အားကစားဝန်ကြီးဌာနနှင့် ဆက်လက်၍ လက်တွဲဆောင်ရွက်သွားမည်ဖြစ်ပါသည်။ ဤသို့သော ကြိုးပမ်းအားထုတ်မှုများသည် 
မြန်မာနိုင်ငံအတွင်း ပြည်သူအားလုံး၏ ကျန်းမာရေးကဏ္ဍ တိုးတက်ကောင်းမွန်ရေးအတွက် အမေရိကန်ပြည်ထောင်စုနှစ်စဉ် ဒေါ်လာ ၃၂ 
သန်းနီးပါးထည့်ဝင်သုံးစွေဲနမှု၏ အစိတ်အပိုင်းများဖြစ်ပါသည်။ 

 

 
 

### ပြီး ### 


